
CHANGES IN THE CLASSIFICATION OF CITIES OF KASHKADARYA REGION (1970-2022) 

 
Abstract. This article considers and analyzes the classification of cities in Kashkadarya region for 1970-

2022. 
Key words: city, population, classification, small town, “semi-medium” city, medium town, big city. 

 

 
https://doi.org/10.47390/1342V3I2Y2023N1 

 

Шаҳарларни ўрганишда уларнинг катта-кичиклигини билиш муҳим ҳисобланиб, 

жуда катта аҳамиятга эгадир. Келажакда саноат корхоналарини қуришда, ижтимоий 

инфраструктура объектларини жойлаштиришда шаҳарлар классификацияси алоҳида 

https://scienceproblems.uz/

ўрин тутади. Шу маънода шаҳарларни туркумларга ажратиб, классификация қилиш 

муҳим аҳамият касб этади.  

Шаҳарлар аҳоли сонига қараб туркумланади. Бу ҳолат фанда классификация деб 

номланиб, лотинча “classis - туркум” ва “fasio - бўламан” “туркумга бўламан” деган 

маънони билдиради[1]. Совет даврининг сўнгги йилларида шаҳарлар аҳоли сонига кўра 

беш туркумга бўлиниб, уларда аҳоли сони қуйидагича белгиланган:  

1) энг йирик шаҳарлар – аҳолиси 500 мингдан ортиқ бўлган; 

2) йирик шаҳарлар – аҳолиси 250-500 минг кишигача; 

3) катта шаҳарлар – аҳолиси 100-250 минг кишигача; 

4) ўрта шаҳарлар – аҳолиси 50 минг кишидан-100 минг кишигача; 

5) кичик шаҳарлар – аҳолиси 50 минг кишигача бўлган шаҳарлар[2]. 

1989 йилда Ўзбекистонда 124 та шаҳарлар бўлиб, улардан  101 таси кичик, 7 таси 

ўрта, 12 таси катта шаҳарлар (Ангрен, Бухоро, Жиззах, Марғилон, Навоий, Нукус, 

Олмалиқ, Қарши, Қўқон, Урганч, Фарғона, Чирчиқ), 3 таси йирик шаҳарлар (Самарқанд, 

Наманган, Андижон), 1 таси энг йирик (Тошкент) шаҳарлар тоифасига кирган[3]. 

Республикадаги шаҳарларнинг 81.4 фоизи кичик ва 5.6 фоизи ўрта шаҳарлар туркумига 

кирса, 9.6 фоизи катта шаҳарлар бўлган. 

Қашқадарё вилоятида 1970 йилда иккита – Қарши ва Шаҳрисабз шаҳарлари 

шаҳар мақомида бўлиб, Шаҳрисабз кичик шаҳар (аҳоли сони 50 минггача), Қарши – ўрта 

шаҳар (аҳоли сони 50-100 минггача) туркумига кирган.  

Совет даврида Бутуниттифоқ аҳоли рўйхати ўтказилган йил (1979 ва 1989 йил) 

ларда Қашқадарё вилояти шаҳарлари аҳолисида ўсиш кузатилиб, классификациясида 

ўзгаришлар бўлди. Аҳолиси 50 минггача бўлган кичик шаҳарлар 1979 йилда жами 9 тани 

ташкил этган бўлиб, вилоятда фақатгина Қарши шаҳри катта шаҳарлар (аҳолиси 100-

250 минггача) туркумига кирган. Шунингдек, бу пайтда ўрта, йирик ва энг йирик 

шаҳарлар тоифасига кирадиган шаҳарлар мавжуд бўлмаган.  Вилоятда жами шаҳарлар 

сони 10 тани ташкил этган. 

 

Қашқадарё вилояти шаҳарлари таснифи (1989 й.)  

№ Шаҳарлар 

поғонаси 

Аҳоли  

сони 

Шаҳарлар 

тоифаси 

Қашқадарё  

вилоятида 

1 I 50 минггача кичик  

шаҳар 

Бешкент, Косон, Китоб, 

Муборак, Талимаржон, 

Чироқчи, Янги Нишон, 

Яккабоғ, Қамаши, Ғузор  

2 II 50 дан 100 

минггача 

ўрта  

шаҳар 

Шаҳрисабз 

3 III 100 дан 250 

минггача 

катта 

 шаҳар 

Қарши 

4 IV 250 дан 500 

минггача 

йирик  

шаҳар 

5 V 500 мингдан 

ортиқ 

энг йирик 

шаҳар 

 

 Жами    12 та 

 

Қашқадарё вилоятида шаҳарлар ва улардаги аҳоли сони ўсиб борди. 1989 йилда 

вилоят шаҳарларлари классификациясининг кўриниши қуйидагича бўлди: кичик 

шаҳарлар 10 тани ташкил этгани ҳолда, Шаҳрисабз шаҳри ўрта ва Қарши шаҳри эса 

катта шаҳарлар тоифасига кирди. Бу пайтда вилоятда шаҳарлар сони 12 та бўлган[4]. 

1990 йилда вилоят шаҳарларининг классификацияси 1989 йилдагидек бўлиб, 

ўзгаришсиз қолди.  

Шаҳарлар - республика, вилоят, туман бўйсунувидаги шаҳарларга бўлинган. 

Республика бўйсунувидаги шаҳарлар сирасига аҳолиси 500 мингдан ортиқ, йирик 

иқтисодий, маданий марказ ҳисобланган шаҳарлар кирган. 

Вилоят бўйсунувидаги шаҳарлар қаторига муҳим саноат аҳамиятига молик, 

иқтисодий ва маданий марказ ҳисобланган, аҳолиси 30 минг кишидан кам бўлмаган 

шаҳар ёки шаҳар посёлкалари кирган. Айрим ҳолларда, саноат ва маданий-сиёсий 

жиҳатдан алоҳида аҳамиятга эга бўлган ҳамда ижтимоий-иқтисодий тараққиёт ва аҳоли 

ўсиши борасида қулай истиқболга эга бўлган айрим шаҳарлар аҳолиси 30 мингдан кам 

бўлса ҳам вилоятга бўйсунувчи шаҳарлар категориясига киритилган. 

Туманга бўйсунувчи шаҳарлар қаторига саноат корхоналари, коммунал хўжалиги, 

давлат турар-жой фонди, ривожланган ижтимоий-маданий ташкилотлари, савдо-сотиқ, 

ва умумий овқатланиш, маиший хизмат кўрсатиш муассасалари мавжуд бўлган ҳамда 

аҳолиси 7 мингдан кам бўлмаган шаҳар ва шаҳар посёлкалари кирган[5]. Бундай 

шаҳарлардаги аҳолининг учдан икки қисмидан кўпроғи ишчи ва хизматчилардан 

иборат бўлиши лозим бўлган. 

Совет даврида вилоятдаги айрим шаҳарларнинг демографик салоҳияти ва 

иқтисодий ҳолати эътиборга олиниб, туман бўйсунувидан вилоят бўйсунувига 

ўтказилган. Вилоятнинг иқтисодий ривожланишида Китоб, Муборак ва Косон 

шаҳарларининг ўрни ортиб борган. Шу сабабли 1979 йил 27 ноябрида Китоб[6], 1979 

йил 14 декабрида Муборак[7] ва 1980 йилда Косон[8] вилоятга бўйсунувчи шаҳарлар 

тоифасига киритилди. 

1990 йилга келиб 5 та шаҳар (Қарши, Шаҳрисабз, Китоб, Косон, Муборак) вилоят 

бўйсунувидаги ва 7 та шаҳар (Бешкент, Талимаржон, Чироқчи, Янги Нишон, Яккабоғ, 

Қамаши, Ғузор) туманга бўйсунувчи шаҳарлар ҳисобланган. 

Совет ҳокимияти йилларида Ўзбекистон шаҳарларида, шу жумладан Қашқадарё 

вилояти шаҳарларида ҳам алоҳида ҳокимлик лавозими бўлиб, маъмурий-бошқарув 

тизимига эга бўлган.  

Умуман, 1970-1990 йилларни таҳлил қилинганда, вилоят шаҳарлари 

классификациясида жуда катта ўзгаришлар бўлган. Аҳоли сони 50 минггача бўлган 

кичик шаҳарлар 1970 йилда биттани ташкил этган бўлса, 1990 йилда 10 та бўлди. 

Вилоят ҳудудида ўрта (аҳоли сони 50-100 минггача) шаҳарлар сони ўзгаришсиз қолиб, 

биттани ташкил этган. 1970 йилда катта (аҳоли сони 100-250 минггача) шаҳарлар 

умуман йўқ эди. 1990 йилга келиб битта - вилоят маркази Қарши шаҳри бўлди. Вилоятга 

бўйсунувчи шаҳарлар 1970 йилда 2 та бўлгани ҳолда, 1990 йилда кўпайиб 5 та бўлди. 

Туманга бўйсунувчи шаҳарлар 1970 йилда умуман бўлмаган эди, 1990 йилда улар 7 тани 

ташкил этди. 

Мустақиллик йилларида шаҳарларни ривожлантириш борасида бир қатор 

тадбирлар ишлаб чиқилиб, амалиётга тадбиқ этиб борилди. Тараққиёт одимлаб боргани 

сари аҳоли сонига кўра шаҳарларни туркумларга ажратиш ўзгариб боради. Айни пайтда 

шаҳарлар 8 туркумга – майда, кичик, “ярим ўрта”, ўрта, катта, йирик, энг йирик, 

миллионер шаҳарларга бўлиниб, классификация қилинмоқда[9].   

Мустақиллик йилларида Ўзбекистон Республикасида (2016 й.) 119 та шаҳарлар 

бўлиб, улардан майда шаҳарлар 3 та, кичик шаҳарлар 28 та, “ярим ўрта” шаҳарлар 50 та, 

ўрта шаҳарлар 20 та, катта шаҳарлар 10 та, йирик шаҳарлар 6 та, энг йирик шаҳар 1 та 

(Наманган) ва миллионер шаҳар 1 та (Тошкент)дир[10].  

Мустақилликнинг дастлабки йилларида Қашқадарё вилоятидаги шаҳарлар 

классификацияси ўзига хос кўринишда бўлди. Вилоятда аҳоли сони 10 минггача бўлган 

майда шаҳарлар 1995 йилда 2 та, кичик шаҳарлар (аҳолиси 10-20 минггача) 3 та, “ярим 

ўрта” шаҳарлар (аҳолиси 20-50 минггача) 5 тани ташкил этган. Вилоятда битта ўрта 

(Шаҳрисабз) ва битта катта (Қарши) шаҳар мавжуд бўлган. 

 

Қашқадарё вилояти шаҳарлари таснифи (2022 й.)  

№ Шаҳарлар 

поғонаси 

Аҳоли 

сони 

Шаҳарлар 

тоифаси 

Қашқадарё 

вилоятида 

1 I 10 минггача майда 

шаҳар 

 

2 II 10 дан 20 

минггача 

кичик 

шаҳар 

Талимаржон, 

Янги Нишон 

1

9
10 10

1
0

1 11 1 1

0

2

4

6

8

10

12

1970 й 1979 й 1989 й 1990 й

Қашқадарё вилояти шаҳарларининг 1970-1990 

йилгача классификациясини диаграмма кўриниши

кичик ўрта катта 

3 III 20 дан 50 

минггача 

“ярим ўрта” 

шаҳар 

Бешкент, Китоб, Муборак 

Чироқчи, Яккабоғ, Қамаши, 

Ғузор 

4 IV 50 дан 100 

минггача 

ўрта 

шаҳар 

Косон 

5 V 100 дан 250 

минггача 

катта 

шаҳар 

Шаҳрисабз 

6 VI 250 дан 500 

минггача 

йирик 

шаҳар 

Қарши 

7 VII 500 мингдан 1 

миллионгача 

энг 

йирик 

 

8 VIII 1 миллион ва 

ундан ортиқ 

миллионер 

шаҳар 

миллионер 

шаҳар 

 

 Жами   12 та 

 

2022 йилда вилоят шаҳарлари классификацияси қўйидагича бўлди. Аҳолиси 10 

минггача бўлган майда шаҳарлар йўқ, аҳолиси 10-20 минггача бўлган кичик шаҳарлар 2 

та (Талимаржон, Янги Нишон), аҳолиси 20-50 минггача бўлган «ярим ўрта»  шаҳарлар 7 

та (Бешкент, Китоб, Муборак, Чироқчи, Яккабоғ, Қамаши, Ғузор)ни ташкил этди. 

Вилоятда аҳолиси 50-100 минггача бўлган  ўрта - (Косон), 100-250 минггача бўлган катта 

- (Шаҳрисабз) ва 250-500 минггача бўлган йирик (Қарши) шаҳарлар биттадан бўлиб, 

вилоят шаҳарларининг асосий қисмини кичик ва «ярим ўрта» шаҳарлар ташкил 

этди[11].   

Истиқлол йилларида вилоят шаҳарларининг вилоят ва туманга бўйсунуви 

борасида ўзгаришлар бўлди. 1993 йилда Қашқадарё вилоятининг айрим (Бешкент, 

Талимаржон, Чироқчи, Яккабоғ, Янги Нишон, Қамаши, Ғузор) шаҳарлари бошқаруви 

ўзлари бўйсунадиган туман ҳокимликлари билан бирлаштирилди. 1994 йилга келиб 

вилоятга бўйсунувчи Китоб, Косон ва Муборак шаҳарлари туманга бўйсунувчи 

шаҳарлар туркумига ўтказилди[12]. 2004 йилдан Талимаржон шаҳар ҳокими – Нишон 

туман ҳокимининг биринчи ўринбосари бўлди[13].  

Шаҳрисабз шаҳрида алоҳида шаҳар ҳокими лавозими мавжуд бўлган, бироқ, 1997 

йилдан шаҳар ҳокими – Шаҳрисабз туман ҳокимининг биринчи ўринбосари деб 

юритилган. 2017 йилдан яна Шаҳрисабз шаҳри туман бўйсунувидан вилоятга 

бўйсунувчи шаҳарлар тоифасига киритилган[14].  

Шундай қилиб, 2022 йил ҳолатида туманга бўйсунувчи шаҳарлар 10 та, вилоятга 

бўйсунувчи шаҳарлар - Қарши ва Шаҳрисабз шаҳарлари бўлиб, 2 тани ташкил этди.  

Хуллас, вилоят шаҳарлари классификацияси ўзига хосдир. 1970-2022 йилларда 

шаҳарлар тоифасида жуда катта ўзгаришлар юз берди. Ўтган 50 йилдан зиёдроқ давр 

мобайнида аҳолиси 50 минггача бўлган (кичик – 10-20 минггача ва «ярим ўрта» – 20-50 

минггача) шаҳарлар 1 тадан 9 тага кўпайди. Аҳолиси 50-100 минггача бўлган ўрта 

шаҳарлар сони (1 та) ўзгаришсиз қолиб, аҳоли сони 100-250 минггача бўлган катта 

шаҳарлар, йирик (аҳоли сони 250-500 минггача) шаҳарлар юзага келди.  

Кўриб ўтилганидек, совет даврининг сўнгги йилларида воҳа шаҳарлари 

таркибида вилоятга бўйсунувчи шаҳарлар 5 та,  туман бўйсунувидаги шаҳарлар сони 7 

тани ташкил этган. Айни пайтда (01.01. 2022 й.) вилоят бўйсунувидаги шаҳарлар 2 та, 

туманга бўйсунувчи шаҳарлар эса 10 тани ташкил этади. Шаҳарлар таркибининг асосий 

қисми кичик ва «ярим ўрта» шаҳарлардан иборатдир. 

